
Glon Caduff

II paternies

La sora era giu'l spital
Malsauna grev,
Fladava lev;
Ei mav'encunter il final!

La mumm'ed jeu pelegrinai
El sanctuari, glischs
Sclareschan di tut grischs:
En devoziun leu essan stai!

Silsuenter veinsa leu cumprau
In paternies
Tut alv dad ies;

Benedicziun vein implorau!

La sera tard vein el spital
La sora visitau,
La paupra - malpuccau;
E leu vegn lu il spiritual!

La mumma mett'ad ell'els mauns
II paternies,
Custeivel d'ies;

Conlïert, sustegn per ils malsauns!

La mumma di: „Dis paternos,
Has peda ed has temps".
La paupra dat si schems:

„Gest sco a casa cun ils nos!"

La sora scrola lev il tgau:

„Dir eheu Babnos

E paternos;
Per mei ei quei uss tut vargau!"

La mumma cara tut surstat
Da tal plidar, tertgar,
Vul buc urar, rugar
En siu pli davos eumbat!

„Jeu hai adin'urau e detg
En devoziun
La oraziun;
La levz'il cor, tut ei uss schetg!

Schi ditg sco hai zaco pudiu
Hai jeu urau, rugau
Dad El hai implorau
Il car bien Bab e nies bien Diu.

Perquei vus cheu che veis aune temps,
Sepreparei
En sontga fei;
En cheu dat mo suspirs e schems!"

